
TAARIFA KWA UMMA

Mkutano wa Kwanza wa Tume ya Utumishi wa Umma kwa Mwaka wa Fedha 2025/2026 umepangwa kufanyika kuanzia tarehe 29/09/2025 hadi tarehe 17/10/2025, Jijini Dodoma  katika Ukumbi wa Mfuko wa Mawasiliano kwa Wote (UCSAF) uliopo katika eneo la Ndejengwa.

Katika Mkutano huu, Tume itajadili na kutoa uamuzi wa Rufaa na Malalamiko mbalimbali yaliyowasilishwa na Watumishi wa Umma ambao hawakuridhika na uamuzi uliotolewa na Waajiri, Mamlaka za Ajira na Mamlaka zao za Nidhamu.

Kwa mujibu wa Kifungu cha 12(1)(d) na Kifungu cha 27(1)(b) cha Sheria ya Utumishi wa Umma Sura ya 298 [Marejeo ya Mwaka 2023], Tume ina jukumu la kupokea na kushughulikia Rufaa na Malalamiko ya watumishi wa umma ambao hawajaridhika na uamuzi uliotolewa na Waajiri, Mamlaka za Ajira  na Mamlaka za Nidhamu katika Utumishi wa Umma.

Aidha, katika Mkutano huu, Tume itatoa nafasi kwa Warufani na Warufaniwa walioomba kufika mbele yake kutoa ufafanuzi wa ziada kuhusu hoja zao za Rufaa mbele ya Tume. Hii ni kwa mujibu wa Kanuni ya 62(1) ya Kanuni za Utumishi wa Umma za Mwaka 2022.

Aidha, Taarifa mbalimbali za Utekelezaji wa Majukumu ya Tume kwa kipindi cha Robo ya Tatu na Robo ya Nne kwa Mwaka wa Fedha 2024/2025 zitawasilishwa, kujadiliwa na kutolewa maelekezo kwenye Mkutano huo.

